
Adwentny čas je, hdyž dźěćace woči so zaso započinaja swěćić a z tym 

natyknjemy so z předwjeselom na hody.  
 

Gudrun Kropowa 

 

 

 

Přejemy Wam měrny a pokojny adwent,  

ze słódčiznu, čas za swójbu a předwjeselom. 

Wobzamknjenje gmejnskeje rady Ralbicy-Róžant 
Na posedźenju gmejnskeje rady dnja 24.11.2016 su so sćěhowace wobzamknjenja 
schwalili: 
Wobzamknjenje čo. 37-11/2016 

Wólba druheho zastupowaceho wjesnjanosty: Michał Šołta 
Wobzamknjenje čo. 38-11/2016 

Wólba zastupjerja zhromadźizny zwjazka za wopłóčki “Při Klóšterskej wodźe”  
(AZV “Am Klosterwasser”) 
Wobzamknjenje čo. 39-11/2016 

1.wobzamknjenje k dalewjedźenju čerstweho warjenja w šulskej kuchni Serbskeje wyšeje a 
zakładneje šule.  
Wobzamknjenje čo. 40-11/2016 

2.wobzamknjenje k dalewjedźenju čerstweho warjenja w šulskej kuchni Serbskeje wyšeje a 
zakładneje šule.  
Wobzamknjenje čo. 41-11/2016 

3.wobzamknjenje k dalewjedźenju čerstweho warjenja w šulskej kuchni Serbskeje wyšeje a 
zakładneje šule.  
 

Dohlad do protokola resp. wobzamknjenjow zjawneho posedźenja w cyłym wobjimje je w času 
rěčnych hodźin gmejnskeho zarjada móžny. 
 

Michał Šołta 
druhi zastupowacy wjesnjanosta 
 
 

Přichodna zhromadźizna techniskeho wuběrka wotměje so srjedu, dnja 30.11.2016 
we 18.30 hodź. w sydarni gmejnskeho zarjada w Róžeńće.  
Dnjowy porjad so přez městne wuwěški wozjewi. 

 
Přichodna zhromadźizna gmejnskeje rady Ralbicy-Róžant wotměje so  
wutoru, dnja 13.12.2016 we 18.30 hodź. w sydarni gmejnskeho zarjada w Róžeńće. 
Dnjowy porjad so přez městne wuwěški wozjewi. 

 

 

 
  

 

Rěčne hodźiny gmejnskeho zarjada w Róžeńće 
póndźelu 14.00 – 16.00 hodź. 
wutoru  14.00 – 16.00 hodź. 
štwórtk  14.00 – 18.00 hodź. 
 
Rěčne hodźiny druheho zastupowaceho 
wjesnjanosty w Róžeńće 
štwórtk  16.00 - 18.00 hodź. 
 

 

 

Nuzowe čisła 
 

 

milina ENSO Netz GmbH  
0180 2787902 

woda ewag Kamenz 
03578 377377 

płun EVSE Wittichenau 
035725 7410 

wopłóčki AZV “Am Klosterwasser” 
035796 96026 

policija 110 
nuzowy lěkar/ 
wohnjowa wobora 

 
112 

  
 

 

IMPRESUM - Gmejnska nowina gmejny Ralbicy- Róžant 
Zamołwity: 2. zastupowacy wjesnjanosta Michał Šołlta 
Gmejnski zarjad 
Při Marijinej studničce 8 
01920 Róžant 
Tel.: 035796 96832 
Fax: 035796 96833 
Mail: gemeinde@ralbitz-rosenthal.de 
Internet: www.ralbitz-rosenthal.de 
Towarstwa su za wobsah swojich stronow sami zamołwite. 

 

Redakciski kónc za wudaće 
wulkeho róžka 2016: 12.12.2016  

 

Prošu wšitke přinoški za nowinu pod 
gmejnska.nowina@gmx.de 

zapodać. 
 

Online-wudaće gmejnskeje nowiny pod: 
www.ralbitz-rosenthal.de 

Hodowne postrowy a wabjenje 
Firmy, kiž chcedźa w gmejnskej nowinje swoje hodowne postrowy wozjewić, njech je prošu hač do 
12.12.2016 na slědowacu mailku pósćelu: gmejnska.nowina@gmx.de.  
Tohorunja poskićimy wšitkim firmam, swoje wabjenje do gmejnskeje nowiny zapodać.  
Rady móžeće so z nami do zwiska stajić.  
 
 
Informacija za towarstwa: 
Terminy zarjadowanjow w lěće 2017, kiž maja so na našej internetnej stronje resp. w gmejnskej 
nowinje wozjewić, pósćelće prošu na slědowacu mailku: gmejnska.nowina@gmx.de. 
 

 
změnjene wustawki za psyče dawki 
Gmejna Ralbicy–Róžant je swoje wustawki za psyče dawki k 1. januarej 2017 změniła. Na psa ma 
so lětnje 40,00 € dawka k 1.měrcej płaćić.  
Wobsedźerjo psow dóstanu spočatk noweho lěta list ze zdźělenku psyčeho dawka. Prošu wšitkich 
wobsedźerjow psow so dočasneho płaćenja dawka wzdać. 
 
Kowarjowa, wotrjad za dawki 
 
 
Wot 01.01.2017 so w šulskej kuchni Serbskeje zakładneje a wyšeje šule wjac přez  
Zschorlich-Walde GbR warić njebudźe. 
Pokiw gmejny: Tučasnje so na tym dźěła, zo je zastaranje z wobjedom přez šulsku kuchnju dale 
zawěsćene. 
 

 
Na stronomaj pjeć a šěsć namakaće dźěl lista Sakskeje krajneje direkcije nastupajo tučasneho 
dźerženja pjerizny.  
Dohlad do lista w cyłym wobjimje je w času rěčnych hodźin gmejnskeho zarjada móžne abo přez 
městne wuwěški. 
 
Michał Šołta 
druhi zastupowacy wjesnjanosta 
 

 
Gratulujemy wšitkim rentnarkam a rentnarjam  
k narodninam a přejemy krutu strowotu a  
Bože žohnowanje. 
 
 
 
09. decembra 
11. decembra 
12. decembra 
22. decembra 
31. decembra 

Jan Šołta 
Hana Hrjehorowa 
Hańža Jurkowa 
Bjarnat Bjeńš 
Hana Wokowa 

Konjecy 
Konjecy 
Róžant 
Sernjany 
Šunow 

75. narodniny 
70. narodniny 
95. narodniny 
95. narodniny 
85. narodniny 

 
Tež wšitkim njemjenowanym narodninarjam přejemy 

wjele zboža, strowotu a derjeměće. 

Wupisanje dźěłoweho městna za běrow wjesnjanosty  
Za běrow wjesnjanosty gmejny Ralbicy-Róžant wupisa so k 01.01.2017 k 

wudospołnjenju planoweho městna dźěłowe městno sobudźěłaćerki abo 

sobudźěłaćerja. 

 

Dźěłowy wobłuk:  
nadawki w sekretariaće, pisanske dźěła a wobdźěłanje projektow 

- zawěšćenje rěčnych a wotewrjenskich časow gmejnskeho zarjada 

- wobdźělenje a wjedźenje protokolow gmejnskeje rady, přewažnje wječor 

- samostatne wobdźěłanje turistiskich projektow kaž tež komunikacija z nošerjami 

projektow 

 

Powołanske wuměnjenja: 
- fachowy dźěłaćer za běrow resp. nazhonjenja w zarjadniskim dźěle 

 

Časowy wobjim: 10 hodźin na tydźeń 

Dźěłowe městno je wobmjezowane na jedne lěto z opciju na podlěšenje bjez 

wobmjezowanja. Mzda płaći so po TVöD. 

 

Wobknježenje pisomneje a ertneje serbskeje rěče so přeje. 

 

Požadanja prošu hač do 19.12.2016 na slědowacu adresu: 

 

Zarjadniski zwjazk „Při Klóšterskej wodźe“ 

Póstowa 8 

01920 Pančicy-Kukow 

 

Domaška 

předsyda Zarjadniskeho zwjazka 

 

 
 
 

 

Nowy kurs Qi Gong  

Kurs za nowačkow a za pokročnikow 
11 pohibowanjow, sebjemasaža k womłodźenju, dypki akupresury 

 
spočatk kursa:  štwórtk, 05.01.2017 
městnosć:    lěsowy puć 11, Šunow  
čas:    19:00 – 20:15 hodź 
płaćizna:  100,- Euro (wotličenje je přez chorobnu kasu 

móžne) 
   přizjewjenje:  035792/ 51724 (Jana Mikławškowa) 

           městna su wobmjezowane  







 

 

 

 

 

 

 

 

Bekanntmachung der Sächsischen Tierseuchenkasse (TSK) 

- Anstalt des öffentlichen Rechts - 

Löwenstr. 7a, 01099 Dresden 

 

Sehr geehrte Tierbesitzer,  

bitte beachten Sie, dass Sie als Besitzer vom Pferden, Rindern, Schweinen, Schafen, Ziegen, 

Geflügel, Süßwasserfischen und Bienen zur Meldung und Beitragszahlung bei der Sächsischen 

Tierseuchenkasse gesetzlich verpflichtet sind.  

 

Die Meldung und Beitragszahlung für Ihren Tierbestand ist Voraussetzung für eine Entschädigung im 

Tierseuchenfall, für die Beteiligung der Tierseuchenkasse an den Kosten für die Tierkörperbeseitigung 

und für Beihilfen im Falle der Teilnahme an Tiergesundheitsprogrammen.  

 

Meldestichtag zur Veranlagung  des Tierseuchenkassenbeitrages für 2016 ist der 01.01.2017. 

 

Die Meldebögen bzw. E-Mail Benachrichtigungen werden Ende Dezember 2016 an die uns bekannten 

Tierhalter versandt. Sollten Sie bis Anfang 2017 keinen Meldebogen erhalten haben, melden Sie sich 

bitte bei der Tierseuchenkasse. 

 

Ihre Pflicht zur Meldung begründet sich auf § 23 Abs. 5 des Sächsischen Ausführungsgesetzes zum 

Tiergesundheitsgesetz (SächsAGTierGesG) in Verbindung mit der Beitragssatzung der Sächsischen 

Tierseuchenkasse. 

 

Dabei spielt es keine Rolle, ob die Tiere im landwirtschaftlichen Bereich oder zu privaten Zwecken 

gehalten werden. 

Unabhängig von der Meldepflicht an die Tierseuchenkasse ist die Tierhaltung bei dem für Sie 

zuständigen Veterinäramt anzuzeigen.  

 

Bitte unbedingt beachten: 

Nähere Informationen erhalten Sie unter www.tsk-sachsen.de. 

 

Auf unserer Internetseite erhalten Sie weitere Informationen zur Melde- und Beitragspflicht, zu 

Beihilfen der Tierseuchenkasse, sowie über die einzelnen Tiergesundheitsdienste. Zudem können Sie, 

als gemeldeter Tierbesitzer u.a., Ihr Beitragskonto (gemeldeter Tierbestand der letzten 3 Jahre), 

erhaltene Beihilfen, Befunde sowie entsorgte Tiere einsehen.   

 

Sächsische Tierseuchenkasse 

Anstalt des öffentlichen Rechts 

Löwenstr. 7a, 01099 Dresden 

Tel: 0351 / 80608-0, Fax: 0351 / 80608-35  

E-Mail: info@tsk-sachsen.de Internet: www.tsk-sachsen.de 

Wjesny dźěl našeje gmejny: Konjecy 
 

� wobydlerjo (dnja 01.05.2016): 289 z toho 128 žonow a 161 muži 
� najstarša wobydlerka je so w lěće 1928 narodźiła,  

najmłódši w lěće 2016 

Němske mjeno Cunnewitz wotwodźowaše so drje wot serbskeho kóń a měni wobydlerjow, kotřiž 
wobsedźachu konje. Někotre statoki pokazuja hišće dźensa na stare wašnja twarjenja a na to, 
zo běchu Konjecy něhdy nahladna burska wjes. 1349 knježeše w tutej kónčinje mór, na čož 
dopomina mórowy křiž a mórowy kěrchow we wuchodnym dźělu wjeski. Štóž pyta za 
wosebitostkami, nadeńdźe drjewjany stołp z časa wokoło 1560. 
 
Přez lětstotki bě drohotny pomnik ludoweje 
ponižnosće pod hołym njebjom stał, bu wón 
1894 do nowonatwarjeneje kapałki přestajeny. 
Kapałka bu w nowogotiskim stilu natwarjena. 
Pódla njeje steji modlerski stołp z lětoličbu 
1762. Hdyž podaš so z Konjec do Kulowa, 
napadnje granitowy stołp z třomi wobrazowymi 
reliefami. W ludźe mjenuje so „Mortwa holčka“. 
Na tutym městnje bu po powědanju ludnosće w 
lěće 1660 młoda holca, kotraž bě jako kmótra 
prošena, dla jeje krasneje družčeje drasty wot 
rubježnika zamordowana. Hišće w druhej 
połojcy zašłeho lěstotka chodźachu w 
Konjecach 62 žonow wšědnje w narodnej 
drasće, 1984 běchu to jenož hišće 30 žonow. 
 
Dźensa widźiš lědma hišće žonu we wšědnej 
narodnej drasće. 1821 buchu Konjecy po wobzamknjenjach Wienskeho kongresa z lěta 1815 
Ralbičanskej wosadźe přirjadowane. Při Starym puću steji měznik z inicialemi KS a KP. Tutón 
markěruje něhdyši běh hranicy mjez sakskim (KS) a pruskim kralestwom (KP). Njedaloko 
měznika je „Cyganska studnička“, hdźež wokřewjachu so něhdy raz pućowacy. 

něhdyši wjesny hat - 2003 

techniski centrum - 2002 
stara šula - 1996 

něhdyši wjesny hat - 2004 

granitowy stołp „Mortwa holčka“ - 2016 

kapałka - 2016 



 

 10

 
 
 
 
 
 
 
 

Serbska zakładna šula Ralbicy 
        hodownik 2016 / čisło 53   

Sorbische Grundschule Ralbitz 
 

Wosebity sportowy dźeń 
 

W oktobrje přewjedźechu šulerjo 1. do 4. 
lětnika wosebity sportowy dźeń. Na 
iniciatiwu chorobneje kasy BARMER a 
němskeho sportoweho zwjazka 
(Deutscher Turner-Bund) so testy we 
wubranych sportowych družinach 
přewjedźechu. Šulerjo balansowachu, 
skakachu a běhachu. Zaměr tutoho 
zarjadowanja bě, sportowu fitnes našich 
šulerjow zwěsćić a na wopismje, kotrež 
kóžde dźěćo dósta, staršim wuslědki 
sposrědkować.  
 

Wuslědki sportoweho dnja so nětko tež k 
zwučowanju w sportowej wučbje a z tym k polěpšenju fitnesy našich šulerjow wužiwaja. 
 

 

 

ADAKUS – wobchadne kubłanje za šulerjow 1. lětnika 
 

W rjenje wuhotowanej rjadowniskej rumnosći z wobchadnymi 
znamješkami, amplomaj a přechodom za pěškow witaše nas wutoru 
rano, dnja 15. nowembra knjez Heubner wot wobchadneho kluba 
ADAC. Našim šulerjam so prawe zadźerženje we wobchadźe na jara 
zajimawe a wobrazliwe wašnje pokaza. Wjeršk bě tajka prawa 
wobchadna situacija, w kotrejž so šulerjo jako pěšcy abo šoferojo 
wobdźělichu. Wšitko so po małych zmylkach našim šulerjam tola jara 
derje radźi. Jako dopokaz za wobdźělenje na wobchadnym kubłanju 
dósta kóždy šuler wopismo. 

Projekt z hribami 

Do hribow hić! Štó to rady nječini? – Měrnje po lěsu 

dundać, sej ćišinu lubić dać a hriby hromadźić. Zo pak 

móžemy tež hriby w šulskej rjadowni žnjeć, smy 

woprawdźe dožiwili. 

“Zwjazk Němskich plahowarjow šampinjonow a 

kulturnych hribow” (BDC) je našej šuli dwě hribjacej 

boksy (Pilzboxen) sponserował. Jednu hribjacu boksu 

je naša rjadownja dóstała. Naš hłowny nadawk běše, 

pódu stajnje włóžnu dźeržeć. A hlej, prěnje šampinjony po krótkim času swoje hłójčki z čorneje 

pódy tyknychu. W krótkich wotstawkach žnějachmy potom małe čerstwe šampinjony.  

Našej boksy běchu tež mnoho dźěłowych łopjenow připołožene, tak zo wjele wo hribach 

nawuknjechmy. Wjeršk našeho projekta běše 

zhromadne přihotowanje jědźe. Rozsudźichmy so za 

šampinjonowu poliwku, kotruž w šulskej kuchni w 

“starej šuli” zwarichmy. Wulke wjeselo mějachmy při 

rjedźenju a kraću hribow. Kak rjenje wonješe potom 

poliwka w horncomaj! 

 

 

Z wulkim apetitom dachmy sej słódnu poliwku słodźeć! 

 

šulerjo rjadownje 4/2 

 

 

 

 

 

 

 
 
Terminowa protyčka: 

� 03.12.2016:  16.00 hodź. dohodowny koncert 
� 06.12.216:  knižna premjera: “Knoćik a jeho małe awtko”  

 za šulerjow 1. a 2. lětnika 
� 08.12.206:  dźiwadłowe předstajenje w Budyšinje za cyłu zakładnu šulu 
� 09.12.2016: projekt “seksualne kubłanje” za lětnik 4/2 z knjeni Pröhl 
� 20.12.2016: předstajenje noweje knihi Marhaty Korjeńkoweje za 4. Lětnik 
� wot 23.12.2016 – 02.01.2017 hodowne prózdniny 

               Serbska wyša šula Ralbicy 
                          UNESCO projektna šula 
                                 Šula z ideju 2007 
                           www.serbska-sula-ralbicy.de 

Naša jězba do Pólskeje 
 

My šulerjo 7. lětnika přebywachmy 
zhromadnje z našej rjadowniskej wučerku 
knjeni Jancynej a z přewodźacym wučerjom 
knjezom Mičom wot 17.10.-21.10.2016 w 
pólskim Krzyzowje. Běše to něhdyše ryćerske 
kubło, kiž je sej Wilhelm James von Moltke 
kupił, po tym zo je zbohatnił.  
Zaměr našeje kubłanskeje jězby bě wuměna z 
pólskimi šulerjemi. Wutoru a srjedu 
wobdźělichmy so z nimi zhromadnje na mnoho 
workshopach, na kotrychž nastachu mjez 
druhim tež wšelake prezentacije. 
Na předposlednim dnju dojědźechmy sej do 
Šwidnice, hdźež wopytachmy Cyrkej měra. 
Wulke tykowane domske ma městno za 
něhdźe 7500 ludźi. Cyrkej je jedna z třoch 
protestantiskich cyrkwjow Delnjeje 
Šleskeje. Popołdnju podachmy so do 
Wrocławja. Tam wobhladachmy sej tak 

mjenowany “Racławski Panorama”. Je to 
hoberski wobraz (15 m wysoki a 114 m šěroki) 
bitwy pola Racławice mjez pólskim a ruskim 
wójskom w lěće 1794. 
Po wuhódnoćenju projekta podachmy so pjatk 
zaso na dompuć do Łužicy. 
Na tutym městnje dźakujemy so wutrobnje 
knjeni Jancynej a knjezej Mičej za planowanje 
a přewjedźenje našeho wulěta.  
 

tekst: Matej Sćapan, fota: A. Mič 
 

 

Hodownik 2016 
21. lětnik, 219. wudaće 

Akcija “Lipjo”  
My šulerjo 8., 9. a 10. lětnika podachmy so pjatk, dnja 21.10.2016 do Pančic-Kukowa na 
wosebitu “pomocnu akciju”. Kaž Wam hižo w poslednim wudaću rozprawjachmy, ma w Lipju 
nastać zaso krajinowy park. Klemens Bejmak, kiž tutón projekt nawjeduje, nas rano wutrobnje 
witaše a nam rozkładźe, što mějachmy činić. Naš nadawk bě, pomhać při wuswobodźenju parka 

wot jedno- a dwulětnych klonowych rostlinow. Dźeń běše połny 
dźěła, ale smy naš cil z wjeselom docpěli.  
 
 
 
 
 
 
 
 
 

Wutrobnje dźakujemy so knjezej Bejmakej za dobry nawod a 
sotram klóštra za słódny wobjed a wulkotne pohosćenje.  
 

 

 

 

 

 

 

 

tekst: Rafaela Domaškec a Melanie Hajnkec,fota: A. Dubawina 
____________________________________________________________________ 

Gratulujemy knjezej Janej Šołće k 75. narodninam 
Česćeny knjez Šołta, w mjenje cyłeje Serbskeje wyšeje šule Ralbicy 
přejemy Wam k Wašim 75. narodninam wjele zboža a Bože 
žohnownje, krutu strowotu, dale wjele wjesela z Wašimi 
pčołkami a zo bychu so Wam Waše wosobinske přeća spjelnili. Na 
tutym městnje dźakujemy so Wam nanajwutrobnišo za 
sposrědkowanje Wašeje wědy wo pčołarjenju na nas šulerjow. 
Bychmy so jara wjeselili, hdyž byšće nam dale swěrny wostał.  
Christina Wokec, 9. lětnik  
____________________________________________________________________ 
 
 
 05.12.2016  adwentny wolejbulowy turněr – 18.00 hodź.  
 05.-14.12.2016 kontejner za staru papjeru – 9. lětnik 
 08.12.2016  “Financny zarjad” – 9. lětnik, 5./ 6. hodźina 
 15.-16.12.2016  rjadowniska jězba 9. lětnika do Lipska 
 15.12.-01.01.2017 kontejner za staru papjeru – 10. lětnik 
 22.12.2016  2. swobodny dźeń 
 23.12.-02.01.2017 hodowne prózdniny 

INFORMACIJE - TERMINY – WŠELČIZNY 

Sokoł Ralbicy/Hórki 
 

1. mustwo muži / 1. Männermannschaft 
04.12.   11:00 Rakečanske ST/Königswarthaer SV - Sokoł Ralbicy/Hórki 
11.12.   13:30 Sokoł Ralbicy/Hórki - Hnašecy/Dobruša/Gnaschwitz-Dob.  
 
Aktualna tabulka wokrjesneje wyšeje ligi (staw: 28.11.16) 

Aktuelle Tabelle der Kreisoberliga (Stand: 28.11.16) 
 
1. ST Ćisk 1993 / Zeißig  12 45 : 6 36 
2. Rakečanske ST / Königswartha 13 35 : 21 25 
3. Sokoł Ralbicy/Hórki  13 34 : 17 23 
4. SC Großröhrsdorf  13 17 : 9 23 
5. Póst Budyšin / Post Bautzen  13 24 : 24 21 
6. ST Kinspork/Łužnica / Königs. 13 28 : 21 20 
7. Módro-běli Kulow / Wittichenau  13 26 : 21 19 
8. Motor Kumwałd / Cunewalde  13 23 : 27 19 
9. ST Hnašecy-Dobruša / Gnasch. 12 24 : 25 18 
10.Wojerowski FC / Hoyerswerda 13 24 : 27 16 
11.LSV Hory 1920 / Bergen  13 33 : 25 15 
12.Drohotka Ramnow / Ramennau 13 20 : 26 13 
13.FV Ottendorf-Okrilla 05  13 17 : 34 12 
14.Zeleno-běli Bukecy / Hochkirch 13 21 : 45 10 
15.TSV Połčnica 1920 / Pulsnitz  12 16 : 30 8 
16.ST Wjelećin / Wilthen  12 19 : 48 5 
 
 
Termin – interny halowy koparski turněr:   27.12.16 wot 17.00 hodź 
Termin – internes Sokolhallenturnier:   27.12.16 ab 17.00 Uhr 
přeprošene mustwa/eingeladene Mannschaften:   
Sokoł I, Sokoł II, Stara garda I, Stara garda II, Sokoł Exil, SJ Pěskecy    
 
Termin – sportowa wuměna 2017:   njeje hišće znaty 
Termin – Sportleraustausch 2017:    nicht bekannt 
 
Termin – 21. koparski turněr starych knjezow wo pokal Serbskeho Sokoła: 
09.06.2017 w Hórkach 
Termin – 21. Altherrenfußballturnier um den pokal des Serbski Sokoł: 
09.06.2017 in Horka  
 

Sokol Ralbitz/Horka 

